
        Plataforma pra defensa do patrimonio industrial de As Pontes 

             AXUNTAMENTO DE AS PONTES DE GARCIA RODRIGUEZ  
                  Excmo. Sr. alcalde presidente 
  

 

D. AQUILINO MEIZOSO CARBALLO, maior de idade con NIF: 32593991R e domicilio 
para os efectos de notificacións na Avenida de Ortigueira 6-3º das Pontes, na súa con-
dición de representante provisional da Plataforma para a Defensa do Patrimonio In-
dustrial das Pontes e en cumprimento do acordado na asemblea da entidade cele-
brada o día 18 de febreiro ás 19 h no local do Medulio nas Pontes, comparece e vén a 

EXPOÑER: 

Que, á vista da inminente demolición do Parque de Carbóns, e considerando: 

• A manifesta insuficiencia e dubidosa eficacia do decreto de paralización previamente 
ditado. 
• A inactividade da Xunta de Galicia ante a transcendencia do asunto. 
• A extraordinaria relevancia histórica, social, patrimonial e económica que dita demo-
lición tería para o municipio das Pontes. 
• As previsibles repercusións políticas e, con alta probabilidade, xudiciais que poderían 
derivarse dunha actuación irreversible desta natureza. 
• O risco certo de estigmatización persoal e colectiva durante xeracións, así como a po-
sibilidade de provocar unha fractura social e un enfrontamento veciñal de difícil repa-
ración e prolongado no tempo. 

Por todo o exposto e na representación indicada, 

SOLICITA 

Primeiro. Que polo Sr. alcalde-presidente se dite decreto acordando a paralización in-
mediata da demolición do Parque de Carbóns polo tempo necesario ata que a Conse-
llería de Cultura emita pronunciamento expreso sobre o seu eventual valor patrimonial 
e a procedencia, de ser o caso, da adopción de medidas de protección. 

Segundo. Que dito decreto de paralización sexa sometido a ratificación polo Pleno da 
Corporación, convocado ao efecto en sesión extraordinaria e urxente antes do vence-
mento do prazo de paralización decretado, ou inmediatamente despois se non fose 
posible por ter vencido dito prazo, a fin de garantir a máxima transparencia institucio-
nal e permitir que a cidadanía coñeza a posición dos seus representantes, quedando 
constancia formal en acta para a súa debida constancia e efectos futuros. 

Terceiro. Que se solicite formalmente da Consellería de Cultura polo concello e no de-
vandito pleno, en base aos antecedentes existentes, a declaración da Cheminea e do 
Parque de Carbóns como Bens de Interese Cultural e se aprobe a súa inclusión no Catá-
logo das vixentes NSM. 

Cuarto. Que, co fin de evitar interpretacións restritivas ou desviacións procedementais 
como as que puidesen terse producido en relación co decreto de paralización prece-
dente, e co obxecto de previr eventuais responsabilidades xurídicas que puidesen deri-
varse do procedemento, se adopten as seguintes pautas de actuación: 

 

1. Informe do secretario 
En base á Lei 5/2016 do patrimonio cultural de Galicia. 
Con referencia en: 
• A normativa estatal básica (Lei 16/1985 do Patrimonio Histórico Español). 
• A lexislación urbanística autonómica. 
• A lexislación de réxime local (Lei 7/1985 Reguladora das Bases do Réxime Local). 

Facendo fincapé en que as mesmas establecen: 
• Deber xeral de conservación do patrimonio. 
• Posibilidade de suspensión cautelar ante risco de destrución. 
• Obriga de comunicación inmediata á administración competente en patrimonio. 

2. Informe técnico municipal urxente 
• Arquitecto municipal ou técnico competente. 
• Valoración preliminar do interese patrimonial. 
• Xustificación da necesidade de suspensión cautelar. 

3. Decreto de Alcaldía de suspensión cautelar 
Debe incluír: 
• Informe do secretario. 

• Referencia a informes técnicos existentes de persoas e entidades. 
• Fundamentación na lexislación patrimonial. 
• Carácter provisional. 
• Prazo determinado ou condicionado a informe autonómico. 
• Xustificación no risco de dano irreparable. 

4. Ratificación plenaria urxente 
Que permita pronunciarse a todos os representantes municipais ao respecto e que 
quede reflectida en acta a súa postura. 

5. Notificación inmediata 
• Ao promotor. 
• Á dirección facultativa. 
• Á administración autonómica competente en patrimonio. 

6. Solicitude formal á Comunidade Autónoma 
Con petición expresa de que: 
• Realice a inspección da edificación. 
• Solicite os informes existentes e aqueles que sexan precisos de entidades culturais e 
científicas. 
• Inicie, de proceder, expediente de protección (catalogación, BIC, inventariado, etc.). 

Nas Pontes, a 19 de febreiro de 2026 

 

 

 

 

Asdo.: Aquilino Meizoso Carballo 

